
				এই পাতাটির মুদ্রণ সংশোধন করা প্রয়োজন। 
২৯২
টম ব্রাউনের স্কুলজীবন। নয়, যাহার জন্য তিনি কখন প্রত্যাশা করেন নাই, স্পৃহা ও নয়; সম্পন্ন, উপাধিশালিনী আরামবতী বিধবা বা সুভগা যুবতীগণের স্তুতিবাদ বা দীর্ঘশ্বাস নয়, যাহারা কথন তাহার চটি বুনিয়া বা চায়ে চিনি মিশাইয়া আপ্যায়ন বা ভক্তলােক” বলিয়া উপাসনা করেন নাই; তবে কিনা পুরুষােচিত সম্মান, মানুষের প্রতিকূল হৃদয় হইতে নিষ্কষ্ট, এমন সকল মানুষ যাহারা পাদ্রি-সম্প্রদায়কেই তাহাদের সহজ শত্রু বলিয়া মনে করিত ; আর মনিবই হউক, মজুরই হউক, ঐ অঞ্চলের কপট ও অন্যায়াচারী লােক মাত্রেরই ভয় ও বিদ্বেষ ; এবং স্ত্রীলােক ও বালক বালিকারা দিন দিন সহৃদয় ও সরলম্বভাব হইয়া নিজেদের ও তাহাদের পিতা ও গামীদিগের প্রবােধের স্থল হইয়া উঠিতেছে তাহারই পুণ্য দৃশ্য।
এই সকল ঘটিতে অবশ্য সময় লাগিয়াছিল এবং মাথার ঘাম পায়ে ফেলিয়া, হৃদয়ের সমস্ত শক্তি দিয়া, প্রাণপাত করিয়া ইহার জন্য লড়িতে হইয়াছিল। এই সমস্ত আর্থারের পিতা পূর্ব হইতেই হিসাবে ঠিক দিয়া রাখিয়াছিলেন, এবং অবশ্যম্ভাবী বলিয়া মানিয়া লইয়াছিলেন, কিন্তু ইহার জন্য তাহার মনে কোন দিন অনুতাপ ও হয় নাই, আপনাকে আত্মত্যাগী বীর বলিয়া ধারণাও জন্মে নাই, যদি তিনি বুঝিয়াছিলেন যে এই ঘর্ষণ প্রতিবর্ষণে তাহাকে অকাল-বার্ধকের মধ্যে আনিয়া ফেলিতেছিল, এবং জ্বরাক্রান্ত রুদ্ধ কক্ষের দূষিত বায়ু তাহার স্বাস্থ্যের বিশেষ অনিষ্ট করিতেছিল। তাহার সহধর্মিণী সকল কর্মেই তাঁহার সহযােগিতা করিয়াছিলেন। তিনি পূর্বে কিছু সামাজিকতার অনুরাগিনী ছিলেন, এবং বিবাহের পূর্বে বহুশ প্রশংসিত ও উপযাচিত হইয়াছিলেন। এবং যখন তিনি এই তরুণ পাদ্রিকে বিবাহ করিয়া সেই ধূমাকীর্ণ অন্ধকুপ-সদৃশ টারলিতে আসিয়া স্থায়ী হইয়া বসিলেন, যেটা অরাজকতা ও নাস্তিকতার কেস্বরূপ বলিয়া বিবেচিত হইত, এবং

